
Dattalahari

દત્તલહરી અથવા દત્તાત્રેયજ્ઞાનલહરી

શ્રીગણેશાય નમઃ
દલાદન ઋષિરુવાચ ।
વિભુર્નિત્યાનન્દઃ  શ્રુતિગણશિરોવેદ્યમહિમા
યતો જન્માદ્યસ્ય પ્રભવતિ સ માયાગુણવતઃ ।
સદાધારઃ સત્યો જયતિ પુરુષાર્થૈકફલદઃ
સદા દત્તાત્રેયો વિહરતિ મુદા જ્ઞાનલહરિઃ॥ ૧॥
હરીશબ્રાહ્માણઃ પદકમલપૂજાં વિદધતે
જગદ્રક્ષાશિક્ષાજનનકરણે તે હ્યધિકૃતાઃ ।
અભૂવન્નિન્દ્રાદ્યા હરિદધિપતાં દેવમુનયઃ
પરં તત્ત્વં પ્રાપુઃ શશિદિનકરૌ જ્યોતિરમલમ્॥ ૨॥
પરં જ્યોતિર્મૂર્તે તવ રુચિરતેજઃ કલરવાજ્ -
જગધ્વ્યાપ્યેદાનીં  તપનશશિતારાહુતભુજઃ ।
મહાતેજઃપુઞ્જાઃ સકલજગદારાધ્યચરિતાશ્-
ચરન્ત્યેવં લોકાન્નતજનમનોભીષ્ટફલદાઃ॥ ૩॥
ભવન્માયારૂપં જગદખિલજીવાત્મકમિદં
ભવદ્રૂપં પ્રાહુર્નિખિલનિગમાન્તશ્રુતિચયાઃ    ।
ત્વયા સૃષ્ટં ચાદૌ હૃતમવિતમેતત્તદધુના
પ્રભાવં તે વેત્તું પ્રભવતિ જનઃ કોઽવનિતલે॥ ૪॥
કૃપાસિન્ધો તાવજ્જનુરજનનસ્થાપ્યકથિતે
જગદ્રક્ષાદીક્ષા ભવતિ ખલુ નો ચેત્કથમિદમ્ ।
અનિહસ્યાઽકર્તુસ્તવ જગતિ કર્મોપકૃતયે
પ્રમાણીકર્તું વા સ્વકૃતનિગમાર્થાનિતિ મતિઃ॥ ૫॥
મહાવિદ્યારૂપે ભગવતિ નિબદ્ધત્વમુચિતં
હૃદા વાચાગમ્યે પરમપિ વિમુહ્યન્તિ કવયઃ ।

અવિદ્યાતીતઃ કિં  યદિ ગુણવિહીનોઽપિ ગુણવાન્-
અવિદ્યાયુક્તોયં ત્વિતિ વદતિ માયામુષિતધીઃ॥ ૬॥
ભવાનાદૌ યાદોનરમૃગમુખશ્વાદિકતનૂર્-
વિધત્તે લોકાનામવનકૃતિહેતોરનુયુગમ્  ।
વિશુદ્ધસ્ત્વં લીલાનરવપુરિદાનીમટસિ ગાં
પવિત્રીકર્તું વા પરિજનનિવાસાઙ્ગણતલમ્ ॥ ૭॥
જગદ્રક્ષાર્થં વા વિચરસિ જગત્યાત્મજનતા-
પરિત્રાણાયાદ્યઃ પરમપુરુષોઽગમ્યચરિતઃ ।
મૃષાલોકો લોકો વદતિ મનુજત્વં તદધુના
યયા શ્રીકૃષ્ણત્વં યદવબ્રુવતે મૂઢમતયઃ॥ ૮॥
મહાયોગાધીશૈરવિદિતમહાયોગચતુરં
કથં જાનન્તિ ત્વાં કુટિલમતયો  માધ્શજનાઃ ।
તથાપિ ત્વાં જને તવ પદયુગામ્ભોજભજનાન્ન
ચેત્ત્વત્પાદા સ્મૃતિવિષયવાણી કથમભૂત્॥ ૯॥
અપારે સંસારે સુતહિતકલત્રાદિભરણા -
દ્યુપાધૌ મન્નાસ્તત્તરણકરણોપાયરહિતાઃ ।
પતન્તિ ત્વત્પાદામ્બુજયુગલસેવાસુ વિમુખા
નરાઃ પાપાત્માનઃ પ્રવરનરકે શોકનિલયે॥ ૧૦॥
સુધાસિન્ધૌ દ્વીપે કનકલતિકે કલ્પકવને
વિતાનૈર્મુક્તાઢ્યૈર્નવમણિમયે મણ્ડપવરે ।
અશેષૈર્માણિક્યૈઃ ખચિતહરિપીઠેઽન્ કુહરે
હુતાશારે ધ્યાયેત્તવ પરમમૂર્તિં  નિખિલદામ્॥ ૧૧॥
ધરાધારાધારે હુતવહપુરેધીશગણપં
વિધિં  શ્રીશેષૌ વાનલપવનવ્યોમાનિ હૃદયે ।
યુતૌ જીવાત્માનાવધિકમવમત્યા પ્રવિશતે
વિધત્તે જાયાત્વં પરકલિતવામેન વપુષા॥ ૧૨॥
સહસ્રારે નીરેરુહિ સકલશીતાંશુલલિતે
સહસે હંસં યઃ સ્ફુટમપિ ભવન્તં કલયતે ।
સુષુમ્નાવર્તિન્યાં   તવ ચરણપીઠેન્દુસુધયા -
પ્લુતો ભિત્ત્વા ગ્રન્થિત્રયમમૃતરૂપો વિચરતિ॥ ૧૩॥

2 sanskritdocuments.org



દત્તલહરી અથવા દત્તાત્રેયજ્ઞાનલહરી

તવાધારે શક્તિસ્થિતકમલકર્માદ્યભિવૃતે
મહાપીઠે વૈશ્વાનરપુરમરુદ્ગેહનિલયે ।
ધરાવ્યોમાકલ્પે સુરમુનિમહેન્દ્રાદ્યભિનુતં
મહાતેજોરાશિં  નિગમનિલયં નૌમિ હૃદયે॥ ૧૪॥
ભવત્પાદામ્ભોજં ભવજલધિપોતં ભજતિ યો
મહાસંસારાબ્ધિં  તનણિતરતીત્યેવ નિગમઃ ।
ઇહામુત્ર ત્રાતું તવ ચરણમેવાત્મશરણં
ભવેદ્ઘીરો વાહઙ્કૃતિપરમનસ્કોયમધુના ॥ ૧૫॥
યથા દારુષ્વગ્નિર્નિવસતિ   તથા દેહનિકરે
પ્રવિશ્ય ત્વં ચૈકો બહુવિધ  ઇવાભાસિ તિ તથા ।
ચલન્નીરે ચન્દ્રઃ શતવિધ ઇવાભાતિ ગુણતો
ન ચૈતચ્ચન્દ્રે સ્યાન્ન શતવિધતા નાપિ ચપલમ્॥ ૧૬॥
દરિદ્રો વા મૂઢઃ કઠિનહૃદયો વાપિ ભવતાં
દયાપાત્રં સ્યાચ્ચ્યેદ્ભજતિ મહતામપ્યધિકતામ્ ।
ન વિદ્યા રૂપં વા ન કુલમપિ વા કારણમભૂન્ -
મહત્ત્વે સેવૈકા તવ પદયુગામ્ભોજકલના॥ ૧૭॥
ન તે કારુણ્યં સ્યાત્સકલગુણવાનપ્યગુણવાન્
ભવત્કારુણ્યં સ્યાદગુણગણપો વોરુગુણવાન્ ।
યથા પત્યૌ રક્તે યદપિ ચ વિરક્તે ચ યુવતૌ
વૃથા સૌન્દર્યં સ્યાત્સકલમપિ તેઽનુગ્રહવશાત્॥ ૧૮॥
અનાથે દીને મય્યધિગતભવત્પાદશરણે
શરણ્યબ્રહ્મણ્યપ્રથિતગુણસિન્ધો કુરુ દયામ્ ।
મહાતેજોવાર્ધે સ્વસુકૃતમહિમ્નૈવ સતતં
પુરા પુણ્યૈર્હીનં પુરુષમુપકુર્વન્તિ કૃતિનઃ ॥ ૧૯॥
મહાશ્વેતદ્વીપેઽમરુતરુગણાત્યન્તરુચિરે
મણેઃ પીઠામ્ભોજેઽનલશશિખગાન્તર્નિવસિતમ્   ।
ગદાચક્રાજાસિપ્રસૃતકરપદ્મં મુરરિપું
સ ધન્યસ્ત્વાં ધ્યાયેત્પરતરચિદાનન્દવપુષમ્॥ ૨૦॥
લસન્મેરોઃ શ‍ૃઙ્ગે  સુરમણિમયે કલ્પકતરુ -

પ્રકીર્ણે વાક્પીઠે રવિશશિઙ્કરાકીર્ણજલજે
સ્થિતં વાચાધીશૈર્નુતમનુદિનં ત્વાં ભજતિ યો
ભવેદ્વાણીશાનામપિ ગુરુરજેયોઽવનિતલે॥ ૨૧॥
સમુદ્યદ્બાલાર્કાયુતનિભશરીરં મુનિવરં
સ્થિતં બીજે મારે ત્રિદશપતિગોપાતિરુચિરે ।
હૃદિ ત્વાં યઃ પશ્યન્ સુખકરમિતિ ધ્યાયતિ સદા
સ એવાહં નૂનં સ ભવતિ જગન્મોહનકરઃ॥ ૨૨॥
નિધિર્વિશ્વેષાં   ત્વં નિજચરણપદ્મદ્વયવતાં
શરણ્યશ્ચાર્કાનાં ચકિતહૃદયાનામભયદઃ ।
વરેણ્યઃ સાધૂનાં વરદ ઇતિ વા કામિતધિયાં
ભવત્સેવા જન્તોઃ સુરતરુસમાના ન ફલતિ॥ ૨૩॥
યથા વૈ પાઞ્ચાલી નટતિ કુહકેચ્છાનુશરણં
કુલાલેન ભ્રાન્તં ભ્રમતિ ચ સકૃચ્છક્રમનિશમ્ ।
તથા વિશ્વં સર્વં વિયતિ મનવશ્ચાનુગુણિતાઃ
સ્વતન્ત્રઃ કો વાસ્તે વદ પરસુરેશસ્ત્રિભુવને॥ ૨૪॥
ત્વયાજ્ઞપ્તો ધાતા સૃજતિ જગદીશોઽપિ હરતે
હરિઃ પુષ્ણાતીદં તપતિ તપનો યાતિ પવનઃ ।
ધરાં સાદ્રિદ્વીપાં વહતિ ભુજગાનામધિપતિઃ
સુરાઃ સર્વે યુષ્મદ્ભયપરવશાદ્બિભ્રતિ બલિમ્॥ ૨૫॥
સ્વયં મુક્તેઃ પૂર્વં સ્વકૃતસુકૃતં માં નયતિ ચેત્
ભવાસત્વં કા વા તવ ચરણપઙ્કેરુહરતિઃ ।
હરેત્પાપૌધં નઃ શુભમપિ દદાતીતિ ચ સદા
ભવન્ત્યાશાબદ્ધ્વાઃ સકલમપિ ધાતુર્વશમહો॥ ૨૬॥
પ્રધાનં વા કર્મ સ્થિતિવિલયસર્ગેલમિતિ ચેત્
જડત્વાત્ક્ષીણત્વાત્કથમુચિતમેતન્નિગદિતુમ્ ।
તયોરીશોઽનીશે ભવતિ જગદુત્પત્તિવિલયા -
વનાન્યાસન્ બ્રહ્માસ્ત્વિતિ વદતિ શાસ્ત્રં શ્રુતિરપિ॥ ૨૭॥
ભવત્સેવા જન્તોર્ભવદવહુતાશામ્બુદનિભા
મહામોહધ્વાન્તપ્રતિહતમતેર્દીપકલિકા ।
સુધાવર્ષિણ્યેષા   વિહિતમનસાં નિર્મલનૃણા -

મુપાધ્યાયે બ્રહ્મપ્રવચનવિધાનેઽતિચતુરા॥ ૨૮॥
અવજ્ઞાયૈ લોકે બહુપરિચિતિઃ પ્રાકૃતમતિઃ
નિરસ્યાપો ગાઙ્ગાઃ  પ્રસરતિ યથા નાલ્પતટિનીમ્ ।
વિશુદ્ધ્યર્થં તત્ત્વં સકલપુરુષાર્થૈકફલદં
ભવન્તં હિત્વાન્યં ભજતિ ગુરુમાશાપરવશઃ॥ ૨૯॥
નિમીલ્યાક્ષિદ્વન્દ્વં નિગમનિરતો નિશ્ચલમનાઃ
પ્રકાશન્તં દૃષ્ટ્યા ત્રિભુવનમુદં જ્ઞાનપરયા ।
લલાટેધોમુખ્યા રસજનિતદિવ્યાઞ્જનધરં
સ્મરેદ્યસ્ત્વાં યોગી ભવતિ નિધિસિદ્ધેરધિપતિઃ॥ ૩૦॥
મહામાયામન્ત્રાક્ષરકમલપદ્માસનયુતં
મહાનીલચ્છાયં મધુમુદિતયોગિન્યભિવૃતમ્ ।
દધાનં સદ્બોધાસિતકનકગોક્ષીરતિલકં
મુને યસ્ત્વાં પશ્યેદ્ભવતિ સકલાદૃશ્યકતનુઃ॥ ૩૧॥
સુધાધારે હેતૌ સકલજગતાં સ્વર્ણકલિતે
સિતામ્ભોજે તેજોધિકતપનબિમ્ભે શ્રુતિતનૌ ।
મણિપ્રોતે પીઠે નિખિલસુરવૃન્દૈઃ પરિવૃતે
સ્થિતં ત્વામારોગ્યં સ્મરતિ હૃદિ તસ્યામૃતમયમ્॥ ૩૨॥
પરત્રાદાતા ચેદ્ભવતિ ન દદાત્યૈહિકસુખં
દદાત્યેતત્સૌખ્યં ન વિતરતિ ચામુષ્મિકસુખમ્ ।
ભવત્સેવા જન્તોરિહ પરસુખપ્રાભયકરી
સુરાણામન્યેષામનુશરણમાત્મૈવમકરોત્॥ ૩૩॥
જટી વલ્કી ક્કાપિ ક્કચિદપિ સુભૂષામ્બરભૃતી
ક્કચિદ્ભૂત્યાલિપ્તઃ ક્કચિદપિ સુગન્ધાઙ્કિતતનુઃ ।
ક્કચિદ્યોગી ભોગી ક્કચિદપિ વિરાગી વિહરસે
બહુજ્ઞાની જ્ઞાતું તવ ગતિમશક્તાશ્ચ મુનયઃ॥ ૩૪॥
વિશુદ્ધં ચૈતન્યં ક્કચન જડવત્ક્કાપિ સકલા -
ગમજ્ઞોઽપ્યજ્ઞસ્યાદ્વિહરસિ કદાચિદ્બહુવિધઃ  ।
ઋષિભ્યસ્ત્વં તત્ત્વં પરમમુપદેષ્ટાસિ વિતતં
ચરિત્રં તે વેત્તું ચતુરધિકવક્ત્રા ન ચતુરાઃ॥ ૩૫॥

મણિર્વા મન્ત્રો વા વિવિધવિમલૈશ્વર્યમપિ વા
મહાયોગોષ્ટાઙ્ગાભ્યસનવિહિતો  વા ત્રિભુવનમ્ ।
સમર્થં ચૈકૈકં પ્રભવતિ વિશીકર્તુમધિકં
સ્થિતં ત્વય્યેવેદં તવ કિમુત લોકૈકવશતા॥ ૩૬॥
સરસ્વત્યાધારસ્થિતમરુદતિપ્રેરિતપરાં
નૃપો ધારાં ભિત્ત્વા રસકમલવાસાધિપપુરી ।
પરં તેજોરૂપં સકલભુવનાલોકનિરતો
ભવં તે સંયોગાત્પરમસમવેતં મુનિપતિઃ॥ ૩૭॥
અપાં તત્ત્વં હંસં સકલભવદેવે જલરુહે
તડિદ્ભાસ્વદ્દીપ્તિપ્રકટદલષટ્કે સુલલિતે ।
પરં સ્વાધિષ્ઠાને રુચિરતરરૂપં નિરુપમં
સ્થિતં ધ્યાયેત્ત્વાં યો મદનસમરૂપો વિજયતે॥ ૩૮॥
પરીતં ત્વાં વિષ્ણો હુતવહનમાયાવિલસિતે
સરોજે નીલાભે મણિરચિતપીઠે મણિગૃહે ।
મહાસિદ્ધેઃ કલ્પદ્રુમવરતલે સ્વર્ણનિચયામ્ -
પ્રવર્ષદ્ભિઃ સસ્યાત્પરમતનુભૂતિઃ સ્મરતિ યઃ॥ ૩૯॥
મરુન્ત્તારાપ્રાભે કનકરુચિપદ્મે શ‍ૃતિમયં
પ્રભું લોકાતીતં નિખિલનિગમાવેદ્યચરિતમ્ ।
ભજન્તે યે ત્વાં તે સુદૃઢતરતાદાત્મ્યકદૃશા
ચિદાનન્દં માયાગુણવિરહિતં યાન્તિ પરમમ્॥ ૪૦॥
સુધાશુદ્ધે વ્યોભ્નિ દ્રુહિણરમણીબીજલસિતે
વિશુદ્ધામ્ભોજાન્તે સુરનરખગાદ્યન્તરહિતમ્ ।
ભવન્તં ભાવોત્થૈઃ કુસુમમુખપૂજોપકરણૈઃ
સમર્હલ્લોકે ના દ્વિતયપરમં બ્રહ્મભજતે॥ ૪૧॥
તડિલ્લેખાશોચિર્દ્વિદલકમલે   ભાસિ પરમો
મહાયુક્તાનઙ્ગોનલશશિભૃતોક્ષીણિ  ભવતઃ ।
અશેષસ્રોત સુ પ્રસૃતચિતિરૂપોડ્ગકનકઃ
શ્રુતિપ્રાણોષ્ટાડ્ગપ્રગુણિતકલાપીઠ નિલયઃ॥ ૪૨॥ ???

ક્વચિદ્ગુહ્યં જિહ્વા ક્વચ ગુદકમન્યત્ર કવિતા
ક્વચિદ્વાગન્યત્ર શ્રુતિરપરતો લોચનયુગમ્ ।

સમાકાર્ષન્ત્યાત્માનમિવ બહુભાર્યાઃ પ્રલુભિતા -
સ્તતો ધ્યાતું સ્થાતું કથમપિ ન શક્તસ્તવ પદમ્॥ ૪૩॥
અશક્તોહં સ્નાતું ક્ષણમપિ જપં કર્તુમપિ વૌ -
દનાભાવાદેવાતિથિજનસપર્યા ચ ન કૃતા ।
કુતો જ્ઞાનં ધ્યાનં ત્વકૃતગુરુદેવસ્ય મમ ભો
ભવેદેવૈકાશા વસતિ તવ ભક્તાત્વજનિતા॥ ૪૪॥
અમન્દે મન્દારદ્રુમચરસમીપે મણિમયે
સુખાસીનં પીઠે સુરવરમુનીન્દ્રાદિવિનુતમ્ ।
સ્વહૃત્પદ્મે વાપિ સ્થિતમનુદિનં ત્વાં ભજતિ યઃ
સ ચેહામુષ્મિન્વા સકલજનપૂજ્યશ્ચ ભવતિ॥ ૪૫॥
તૃણં મેરું કુર્યાત્સુરવરગિરિં  વાપિ ચ તૃણં
ભવત્સામર્થ્યં વાઽઘટિતઘટનાપ્રૌઢિમતનો॥
ઇદં જાને તસ્મૈ પુનરપિ ન જાનન્તિ કવયોઽ -
ઽપ્યહો યુષ્મન્માયા સકલજનમોહોન્મદકરી॥ ૪૬॥
નટો ભૂયો વેષૈર્બહુવિધ  ઇવાભાતિ સુગુણો
યથૈકો વાકાશો ઘટમઠગુહાસ્વન્તરગતઃ ।
યથૈકં ગાઙ્ગેયં  કટકમુકુટાધ્યાકૃતિવશાત્  -
તથા દત્તાત્રેય ત્વમપિ બહુરૂપસ્ત્રિભુવનમ્॥ ૪૭॥
સહસ્રાંશુપ્રાભે સુરતરુસમાઢ્યેધિકતરે
વિમાને હંસાખ્યે સ્થિતમમૃતનીહારવપુષમ્ ।
પરીતં ત્વાં ધ્યાયેદ્યદરજસમારૂઢમનિલૈઃ
અશેષૈરાજ્ઞાયાં ભવતિ ખચરો વ્યોમગમનૈઃ॥ ૪૮॥
સ્થિતં મૂલાધારે કનકરુચિરાઙ્ગં  હુતભુજઃ
શિખાભિઃ પ્રખ્યાભિર્વૃતમખિલતેજોરસઘટમ્ ।
ધરન્તં ભ્રૂમધ્યે પ્રસૃતનયનઃ પશ્યતિ ચ યઃ
પરં ત્વાં સત્યં સ્યાદખિલરસવિદ્યાતિનિપુણઃ॥ ૪૯॥
શિરઃપ્રાન્તભ્રાન્તાયતકુટિલબાલાર્કમતુલં
પ્રદીપ્તસ્વર્ણાઢ્યારુણશતલસત્કુણ્ડલધરમ્ ।
મરુત્પુત્રં લઙ્કાધિપતનુજનાશોદ્યતકરં

સ્મરેદ્યસ્ત્વાં યન્તાત્સકલભયભૂતાપહરણે॥ ૫૦॥
ગરુત્મન્તં ચઞ્ચચ્ચલકનકપક્ષદ્વયયુતં
સુધાકુમ્ભોદ્ભાસ્વત્કરમખિલલોકાભિગમનમ્ ।
અચિન્ત્યં વેદૈસ્ત્વાં પરમમુનિનાથં સ્મરતિ યઃ
સ દક્ષોઽસૌ વાદી કપટવિષજન્તુપ્રહરણે॥ ૫૧॥
સ્મૃતિં  નન્દન્તં યો મનુજમુપતિષ્ઠન્ત્યતિબલાત્
કૃતાશામિથ્યાદ્યાત્પ્રણતજનમન્દાર ભવતા ।
અદત્તે દત્તત્વાદમલતરચિદ્ગભ્યવિભવાઃ
સદા દત્તાત્રેયો ભજસિ ભજતામિષ્ટફલદઃ॥ ૫૨॥
વિધિં  વિષ્ણું માયાં શ‍ૃણિમદનયોનિં  દિનકરં
મિલિત્વાનઙ્ગેનાનલયુવતિયુક્તાં  જપતિ યઃ ।
ત્વદાખ્યામાખ્યેયાં નિખિલનિગમાઢ્યામખિલદાં
સ સ્મ્પદ્ભિર્દેવાધિપવિભવયુક્તો વિહરતિ॥ ૫૩॥
પરામાયાવાણીમદનકમલાબીજસહિતં
મનું પ્રત્યેકં તે જપતિ સતતં નિશ્ચલધિયા ।
તતોઽભ્યેત્યૈશ્વર્યશ્રુતસકલવિદ્યાનિપુણતાં
વશિત્વં બ્રહ્મૈક્યં સપદિ યદિ યાયાત્પરમુને॥ ૫૪॥
અવિજ્ઞાતં કિઞ્ચિત્તવ જગતિ નાસ્તિ પ્રભવિતુઃ
તદાવિજ્ઞાતોઽહં યદપિ સકલજ્ઞેન ભવતા ।
અદૃષ્ટં મન્યેઽહં પ્રતિભટમવિજ્ઞાનકરણે
મુને દત્તાત્રેય પ્રકુરુ મયિ કારુણ્યમતુલમ્॥ ૫૫॥
ભવત્પાદામ્ભોજદ્વય શુભરસાસ્વાદ ચતુર -
ભ્રમદ્ભૃઙ્ગીસઙ્ઘાયિત   હૃદય વૃત્તિં  કલયમામ્ ।
અનાધારાધારાશ્રિતસુરતરો તાવકજને
મુને કારુણ્યાબ્ધે પ્રકુરુમયિ સમ્પત્પ્રકટનમ્॥ ૫૬॥
વદન્ત્યેકેઽપાર્થાં તવ ગતિમનેકાર્થ કરિણી
અજાનન્તોજ્ઞેઽયામનધિગત તત્ત્વાર્થ મતયઃ ।
મહાયોગિં  લ્લોકે જડમતિકૃતે ત્વં ધૃતવપુઃ
તથા નોચેભ્દક્ત સ્વજન પરિરક્ષા કથમહો॥ ૫૭॥

સ્મૃતસ્ત્વચ્છિષ્યો વા જગતિ કૃતવીર્યસ્ય તનયો -
ઽર્જુનો  રાજા ચોરાદ્ભયમહિભયં વૃશ્ચિકભયમ્ ।
હિનસ્ત્યાજૌ શત્રૂદિતમપિ ભયં ચેતિ ગદિતં
ભવેયુસ્ત્વચ્છિષ્યાઃ કિમુતહૃત ચોરાદિક ભયાઃ॥ ૫૮॥
પદાનાં સેવ્યો વા ન ભવસિ યદાઽકિઞ્ચન નૃણાં
પ્રિયઃ સાધૂનાં ત્વં તવ ચ સુહૃદસ્તેઽપિ સુજનાઃ ।
મયિત્વાર્તે દીને જનનમરણાદ્યૈઃ કુરુદયાં
દયાવાન્કો વા મે ભ્રમનિગડનિર્મોચનવિધૌ॥ ૫૯॥
યથા માતા પુત્રં સકલગુણહીનં ચ કુટિલં
પ્રપુષ્ણાત્યન્નાદ્યૈરનુદિનમતીવાદરયુતા ।
તથા ત્વં લોકાનાં મમ ચ પિતરાવિત્યભિમતં
તતસ્ત્રાતું દાતું ફલમભિમતં ચાર્હસિ વિભો॥ ૬૦॥
જડં વાચાધીશં સુધિયમપિ મૂઇકં ચ કુરુષે
રવેર્વા શીતત્વં યદિ ચ કુરુપે દૃષ્ટિવસતેઃ ।
અકર્તું કર્તું વાઽન્યદપિ પરિકર્તું ચ મનુષે
તદા સર્વં કુર્યાઃ ક્વચન કિમસાધ્યં ત્રિભુવને॥ ૬૧॥
પુમાન્યો વૈ યુષ્મચ્ચરણપરિચર્યાકૃતિપરઃ
મહાલાપાસ્થાનાશનશયનપાનાનિ કુરુતે ।
સવૈ ધન્યો લોકે સકલજગદારાધ્યગરિમા
અહો ભાગ્યં તસ્યાગણિતયશસઃ કોઽપિ ન ભજેત્॥ ૬૨॥
પ્રસાદાત્તે યસ્મિન્પ્રબલતરદારિદ્ર્યવિભવઃ
સ યાયાદિન્દ્રત્વં સકલ સુરનારીપરિવૃતઃ ।
તવોપેક્ષા યસ્મિન્ભવતિ સ સુરાણામધિપતિઃ
પરત્રહ્યત્યન્તં પ્રવિહતમહૈશ્ચર્યવિભવઃ॥ ૬૩॥
સદા મન્ત્રૈર્જાપ્યઃ પુનરપિ મનૂનેવ જપસિ
સ્વયં તન્ત્રધ્યેયો યદપિ કુરુતે તન્ત્રનિચયમ્ ।
સદા બ્રહ્માનન્દામૃતજલધિકેલીકલિતધીઃ
સ ભૂતેર્ભૂયસ્યા ભવતુ ભગવન્નઃ કુરુદયામ્॥ ૬૪॥
તરીયાગ્નિશ્વેતદ્યુતિદિનકૃદર્કૈર્મુનિપતેઃ
મહાવિદ્યાખણ્ડૈઃ પરિયુતમહાનુષ્ટુભમનોઃ ।

ચતુર્ભિશ્ચક્રાબ્જાઽડ્કુશગુણધરં   સામિયુવતિં
નૃસિંહં   ત્વદ્રૂપં ભવતિ સપુમર્થૈક નિલયઃ॥ ૬૫॥
મુને તે માણિક્યપ્રવરખચિતે હેમમુકુટે
પુરાકલ્પધ્વંસે પરિકલિતસૂર્યાપરરુચઃ ।
વસન્ત્યસ્મિન્નૂનં નહિ યદિ તદા ભૂતમુનયો
ન વિદ્યન્તે લોકાઃ પ્રખરતિમિરાન્તૈકચતુરાઃ॥ ૬૬॥
અહો યોગિન્નાનામણિખચિતભાવત્કમકુટઃ
શિખાગ્રાલમ્બિન્યાસ્ત્રિક તલમસૌ રત્નશિખરાત્ ।
મહોમેરોર્લીલાં કલયતિ સદા યામકલિતાં
શરત્સૌદામિન્યાઃ કટકવરતેજોમયતનોઃ॥ ૬૭॥
સુવિજ્ઞાતં લોકૈરનવધિસદાદેશનપરૈઃ
સુધાભાનોઃ ખણ્ડં તવ નિબિડભાવાન્ધકરણમ્ ।
દ્વિતીયં સોમેન્દુસ્ફુટમુકુટતઃ કાન્તમનઘં
મહામૂર્તિજ્યોત્સ્ના  હરતિ નતદારિદ્ર્યતિમિરમ્॥ ૬૮॥
ધૃતં પુણ્ડ્રં  માત્રાત્રિતયરુચિરં સાક્ષરમિદં
સહસ્રારે હંસઃ સ્થિતપરમહંસાજિગમિષોઃ ।
વહન્તી પાદાબ્જદ્વયસરલલાક્ષારસપદં
પરાશક્તેશ્ચન્દ્રોપલરચિતસોપાનપદવી॥ ૬૯॥
શ્રયેતે હૈમન્તે તરુવિમલપત્રે મધુકરૌ
શુભં ગર્ભામ્ભોજે સ્થિતમિતિ સુચિત્રં શમનિધે ।
કઠોરેન્દુપ્રાંશુપ્રવરનિકરીભૂતતિમિરં
સુધામ્શુર્ભાવત્કો મુકુલયતિ વિદ્યુત્કુવલયમ્॥ ૭૦॥
તમોભિર્મૂકાલીગૃહમિદમનુજ્જૃમ્ભિતમિતિ
ત્વદીયે નેત્રાબ્જે કમલસદના જૃમ્ભિતવતી  ।
સદા સુજ્ઞાનેનાવિશતિ સદયાક્ષિ પ્રસરતિ
પ્રભો યસ્મિન્સ્યાત્તે ધ્રુવમતિધનોઽયં મુનિપતે॥ ૭૧॥
યદા યોગિન્નીષદ્વલિરવિલસત્કોઽપ્યસદૃશો -
રુપાન્તે નીલાલી ઉદરયુગલી કઞ્જદલયોઃ ।
વરં કારાયેતે કનકમકરીકુણ્ડલયુગે
કટાક્ષૌ ચામ્પેયસ્તબકવિચરન્તાવિવ વરૌ॥ ૭૨॥

ત્રયીવિદ્યારૂપસ્ત્રિતનુરહિમાંશુઃ પ્રતિદિનં
શ્રુતી ભાવત્કેચિદ્વિવિધમકરીકુણ્ડલપદે ।
મિલિત્વાત્માયં તે ઘનતરમુપાધિદ્વયમિતિ
વ્યનક્તિ શ્રીકારં નિખિલજગદૂદ્દીપકમુને॥ ૭૩॥
કપોલૌ યૌષ્માકૌ સ્ફુટમુકુરબિમ્બપ્રતિભટૌ
ભૃશં સઙ્ઘર્ષિત્વાત્પ્રતિદિનસમારોપિતરૂચૌ    ।
નિજાકાન્તિર્નિત્યા  કનકનિકષોઽત્યન્તમહિમા
ત્વદીયા નીચૈવ પ્રચુરતરકાન્તિસ્તવમુને॥ ૭૪॥
મુખેન્દું દૃષ્ટ્વા તે યદિ વિશતિ રાહું  પ્રતિ
ભયાચ્છશી વક્ત્રં પ્રાપ્યદ્વિગુણિતકલાનાં નિધિરભૂત્ ।
દ્વિજાનાં રાજ્યત્વં પ્રકટિતમતો દત્તશરણં
બલેનાહો સ્વામિન્ કથમપિ ચ લભ્યો હિ મહિમા॥ ૭૫॥
તવાયં બિમ્બોષ્ઠશ્ચિબુકસહિતો વિદ્રુમલતા
સમાક્ષિપ્તા તિર્યગ્યદિ બહુપદં સ્યાત્ફલયુગમ્ ।
વ્રજે તત્સામ્યં તન્નિહિતમુત વા પલ્લવપદં
યદિ સ્યાત્તે નાલં તુલયિતુમહો સંયમિપતે॥ ૭૬॥
ભવદ્વાણીશ્રેણીં  શ્રવણપુટસૌખ્યપ્રકરણીં
વિજેતું વાક્ શ્રુત્વા સ્વયમુત વિદિત્વાઽહમિતિ ભાક્ ।
અશક્તા તેઽત્યન્તં ફણિલલિતજિહ્વાગ્રમિષતઃ
પ્રવિષ્ટા વક્ત્રાન્તં સિતમણિલસદ્વિદ્રુમગૃહમ્॥ ૭૭॥
તવાવૃત્તા રેખાત્રયવિલસિતા કમ્બુરભવત્ -
ચ્છિરાણામાધારઃ કથમભવદેતન્ન યદિ ચેત્ ।
અથેમામૂહેઽહં ત્વિતિ કવિહરાદ્યાકૃતિધરાં
તથા નો ચેદ્વેદત્રિતયકલિતાં વાપિ ગણયે॥ ૭૮॥
મહાનન્તશ્ચાસીદ્વિષધરવરો વાસુકિરસૌ
નિબર્હન્તૌ મર્ત્યાધિકભયકરત્વં ગણયતામ્ ।
ભુજાકારૌ સ્વીયૌ તવ તુ ભુજસત્ત્વં વિદધતાં
મુને ભૂતૌ સ્નિગ્ધૌ સપદિ વરદૌ ચાભયકરૌ॥ ૭૯॥
મુને ગઽડ્ગાસ્રોતોઽમરવરગિરિપ્રસ્થફલકે

પ્રસાદે સ્વર્ણાઢ્યં પ્રભવદભવદ્ભાગલુલિતમ્ ।
ત્રિસૂત્રં સુસ્નિગ્ધં ધવલમુપવીતં કલયતે
મહાયોગિન્મૂર્તિત્રયમપિ   વિલીનં તદભવા॥ ૮૦॥
પ્રસિદ્ધઃ સ્વર્ણાદ્રિર્દિવિ   વિબુધવાચાવિતરણાત્ -
પ્રશસ્તૌ તે હસ્તાબખિલ પુરુષાર્થ પ્રકરણાત્ ।
જનાનાં પાદાબ્જદ્વિતયમધિકં પ્રેમ ભજતાં
મુનીન્દ્ર ત્રૈલોક્યદ્ભુતગણમણિક્ષીરજલધે॥ ૮૧॥
ઇયં રોમ્ણાં રાજિર્વિલસતિ   મહાનાભિસરસઃ
પ્રવૃત્તા કુલ્યેવ પ્રતિપતિતભઽડ્ગ્યસ્ત્રિવલયઃ ।
નવાલેખાલોકત્રયવિભજનાર્થે વિરચિતા
મુને દત્તાત્રેય ત્વદુદરવિલગ્ના વિલસિતાઃ॥ ૮૨॥
ધ્રુવં શમ્પા મૌજ્જીત્રિતયવલિરેખાવરતનો
રુરુક્ષોઃ પ્રાસાદં ખશય હૃદયાખ્યં તવ હરે ।
મહાલક્ષ્મ્યાશ્ચઞ્ચત્કનકમયસોપાનપદવી
ન ચેન્નાભીકુણ્ડોપરિ ચિદુપલબ્ધા સુપરિખા॥ ૮૩॥
પ્રવૃત્તાવૂરૂ તે લસદુદરલોકવ્રજધૃતેઃ
ધૃતૌ તાવદીન્દ્રસ્ફુટપટુકટૌ સમ્પ્રકટિતૌ ।
કટૌ વિસ્તારૌ યત્કટકફલકૌ તાવિવ મુને
મહાયોગિન્વિશ્વમ્ભર ઇતિ ચ નૂનં ત્વમધિસૂઃ॥ ૮૪॥
કૃપાલો વિશ્વેશ ત્રિભુવનતલે તે પ્રમિતિતો
દિવારાત્રૌ સ્થાનં મિલતિ વપુષો જાનુયુગલમ્ ।
અભક્તાનિત્યેતત્કથિતમભિયુક્તૌઃ સમતનોઃ
પ્રપુષ્ટં ત્વં સમ્પ્રત્યપિ ત્વદિદમર્થં હિ સુદૃઢમ્॥ ૮૫॥
જગન્મૂલં સ્રષ્ટા સકલજગતાં સર્ગકુશલો
ભવજ્જડ્ઘે લક્ષ્મીકૃદસમશરસ્ય પ્રકુરુતે ।
પ્રકૃષ્ટે તે વીક્ષ્ય ભ્રમવદવિલક્ષ્યોઽલ્પગુણવાન્
મુને તેનાનઽડ્ગસ્તવ તુ વિમુખો લક્ષણવતઃ॥ ૮૬॥
નરાણાં નાનાર્થપ્રદરસગુટિત્વં ચ દધતૌ
મુને ગુલ્ફૌ ગૂઢૌ તવ ચરણપુષ્ટ્યા પ્રકટિતૌ ।
ઘટાવૃત્તી નાર્યા ઇવ સકલકૌ વૃત્તરુચિરૌ

વિરાજેતે તેજોનિકરકલિતાયાઃ સુવપુષઃ॥ ૮૭॥
મદાધારં યુષ્મત્પ્રપદમતિપૂજ્યં સુરુચિરં
ધ્રુવાત્માનં મત્વા જિતમિતિ સદા કચ્છપપતિઃ ।
વિવેશાધો ભૂમેર્યદિ તદિદમેકં સ્મયકરં
ત્વિદાનીં  તજ્જાતિર્મુકુલિતશિરાશ્ચાભવદહો ॥ ૮૮॥
મયા દત્તં કિઞ્ચિન્ન યદિ કલિતં વાસવમહં
તદા રોચિર્જાતં જનનમપિ પઙ્કપ્રકટિતમ્ ।
પ્રવિશ્યેત્યાયોજ્યં ન ચલતિ હ યત્તત્પદધિયા
પદં તે તુ શ્રીદં સકલસમયે શ્રીનિલયનમ્॥ ૮૯॥
મુને તે પાદાબ્જં નવમમૃતપાદોદ્ભવમહો
શ્રિતસ્તત્ સોદર્યં પશુપતિશિરોબ્જં હિમકરઃ ।
નિવૃત્તં સ્વસ્યાઙ્કં ભવતિ ભવદેકાત્મવપુષઃ
કથં બ્રહ્માગારે પરમપુરુષા નાઙ્ઘ્રિભજનાઃ ॥ ૯૦॥
ન ચિત્રં તે પાદૌ વિતરત ઇતિ પ્રાર્થિતફલં 
વિધિં  શ્રીશં રક્ષાકલુષવિપદં દૃશ્યમતુલમ્ ।
સ્મરામ્તશ્રીગઙ્ગાધરચરણશઙ્ખામ્બુજ  -

સુરદ્રુમાંશ્ચ ત્વદ્ભાવાનતજનસદાનન્દકલનાત્॥ ૯૧॥
ત્રિખણ્ડૈઃ શ્રીવિદ્યામનુવરભવૈર્ભાવકરિપો
વિવૃદ્ધસ્તે મન્ત્રો વિષવદતિ યો જ્યોતિરમલમ્ ।
ષડર્ણં ચન્દ્રાર્કપ્રકરરુચિ તન્મે પ્રભવતાં
સદા જ્ઞાનાનન્દં યુવતિનૃમયં લોચનપદમ્॥ ૯૨॥
સમુન્મીલદ્ભાનુપ્રકરરુચિ વાગ્બીજમમલં
મરુત્વદ્ગોપાભાં મદનલિપિમાધારકમલે ।
હૃદબ્જે શક્ત્યાખ્યં સિતકરકરાભં શિરસિજે
સરોજે ત્વાં ધ્યાયેત્સકલપુરુષાર્થાન્ સ લભતે॥ ૯૩॥
ચિદંશસ્ત્વદૂપં કિમપિ સવિતુર્મણ્ડલગતં
વરેણ્યં ભર્ગો વૈ ત્રિવિધતનુદેવસ્ય વપુષિ ।
મુને ધીમહ્યાસીર્હરિરપિ ધિયો યો ન
ઇતરત્પ્રચોદાયાસ્તત્વં સ્થિતિલયસૃજસ્ત્વં મુનિપતે॥ ૯૪॥

હરિત્તન્તુપ્રોતસદસિ શિખરે શુભ્રકપટો
જગન્મૂલસ્થાણુસ્ત્વમિતિ શુભમસ્પન્દમુનિભિઃ ।
ઝરીભિઃ સ્વર્ણાઢ્યૈઃ પવનહતવાર્બિન્દુનિકરૈર્જટા   -
સક્તાબ્જાહીરુચિરમભિષિક્તઃ સ્થિત ઇવ॥ ૯૫॥
દુરાચારો જારશ્ચપલમતિરાજઃ પરવશઃ
પરદ્રવ્યાકાંક્ષી બહુજનવિરોધી ચ સતતમ્ ।
તથા ચાહં પૂતસ્તવ પદયુગસ્પર્શવશતો હ્યયઃ
ખણ્ડઃ સ્વર્ણં ભવતિ હિ યદા સિદ્ધસુરતિઃ॥ ૯૬॥
પરિક્રાન્તા દેશા બહુતરધનસ્યાર્જનધિયા
કુલાચારં હિત્વા કુમતિનૃપસેવાપિ ચ કૃતા ।
વિધાયાહં શ્રાન્તઃ કિમપિ ન ચ તુ વપુષા
શ્રિતં ત્વત્પાદાબ્જં શ્રિતમનુજમન્દારમધુના॥ ૯૭॥
ત્વદીયો મે દેહસ્ત્વમપિ પિતરૌ ભ્રાતૃસુહૃ -
દસ્ત્વમેવ બ્રહ્મન્મે સુતહિતગૃહક્ષેત્રનિવહાઃ ।
ત્વમેવ પ્રાણો મે ધનમપિ મમ ત્વં તવ પદં
ન જાને મય્યેવ સ્થિતમપિ મહન્મેયમધુના॥ ૯૮॥
નમસ્તે તારાયામૃતજલધિધામ્નેઽધિમહસે
નમસ્તે બ્રહ્માદ્યૈઃ મુનિસુરવરરૈઃ ક્લૃપ્તમહસે ।
નમસ્તુભ્યં નારાયણમુનિવિલાસાય ભવતે
મનૂનાં કોટીનામચલગણિતાનાં ચ પતયે॥ ૯૯॥
નમસ્તે દેવૈરપ્યવિદિતમહિમ્નેઽતિયશસે
નમસ્તે દિક્પાલપ્રકટમુકુટાલઙકૃતપદે ।
નમસ્તે તેજસ્વિન્નતમનુજમન્દારવપુષે
નમો દત્તાત્રેયાકૃતિહરિહરાજાય  મહતે॥ ૧૦૦॥
નમસ્તે પાપૌઘાચલવિતતિસંહારપવયે
નમસ્તે દારિદ્ર્યવ્યથિતજનદૈવાન્તવિધયે ।
નમસ્તે રોગાર્તાનત મનુજદિવ્યૌષધિદૃઅશે
નમસ્તે દૈવં મે નહિ જગત્યાં તવ પદમ્॥ ૧૦૧॥
અસૌ દત્તાત્રેયસ્તુતિયુતકૃતિર્જ્ઞાનલહરી
સુધાધારાપૂરાખિલનિગમસારાનુપઠતામ્ ।

શ્રુતશ્રીવિદ્યાયુર્વિભવધનધાન્યામૃતચયં 
દદાત્યેવાત્યન્તં જયતિ સકલાહ્લાદજનિકા॥ ૧૦૨॥
ઇતિ દલાદનમુનિવિરચિતા શ્રીદત્તપદપ્રાપિકા
શ્રીદત્તાત્રેયજ્ઞાનલહરિઃ સમ્પૂર્ણા॥

